ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՅԻՍԻ 2-Ի N 502-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	04 Ապրիլ 2023 

	
	01/34/6449-2023


	Ուսումնասիրելով Ձեր 23.03.2023թ. թիվ ԱԱ/22.2/6527-2023 գրությամբ ներկայացված «Հայաստանի Հանրապետության կառավարության 2013 թվականի մայիսի 2-ի N 502-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսվում է ՀՀ պետական բյուջեի և այլ միջոցների հաշվին գնվող դեղերի տեխնիկական բնութագրերի կազմման չափորոշիչներում կատարել փոփոխություններ՝ նպատակ հետապնդելով կարգավորել ՀՀ-ում պետական գրանցում չունեցող դեղերը պետական գնումներին մասնակցության հնարավորության սահմանափակման խնդիրները՝ հայտնում ենք հետևյալը.
 Հիմք ընդունելով «Իրավական ակտերի մասին» օրենքի 13-րդ հոդվածի 1-ին մասը՝ անհրաժեշտ է վերոնշյալ նախագիծը լրացնել նախաբանով, ինչպես նաև վերնագրի և բովանդակության «փոփոխություն և լրացումներ» բառերը փոխարինել «փոփոխություն» բառով:
Միաժամանակ.
· հստակեցման կարիք ունի, թե Նախագծով նախատեսվող կարգավորումը կիրառվելու՞  է արդյոք ՀՀ կառավարության 02.05.2013թ. թիվ 502-Ն որոշման հավելվածի 2.3 կետով նախատեսված՝ ռազմական կամ արտակարգ դրության ժամանակ  ձեռք բերվող դեղերի գնման դեպքերում ևս, թե՞ ոչ,
· Նախագծի 1-ին կետով խմբագրվող կարգավորման համաձայն մատակարարը պարտավորվում է դեղերը մատակարարելիս ներկայացնել համապատասխան եզրակացություն կամ հավաստող տեղեկանք: Այս կապակցությամբ հստակեցման անհրաժեշտություն ունի, թե օրինակ եզրակացությունը կամ տեղեկանքը ենթակա են ներկայացման միայն առաջին, թե յուրաքանչյուր խմբաքանակի մատակարարման դեպքում,
· հնարավոր տարընկալումից խուսափելու համար անհրաժեշտ է հստակեցնել «հավաստող տեղեկանք» հասկացությունը:
Առաջարկում ենք նաև.
· նախագծում ներառել նոր կետ՝ հետևյալ բովանդակությամբ.
«Սույն որոշման պահանջները չեն տարածվում մինչև սույն որոշումն ուժի մեջ մտնելն սկսված և դեռևս չավարտված գնման գործընթացների, ինչպես նաև կնքված և գործող պայմանագրերի վրա»,
· քննարկել հիշյալ որոշման հավելվածի 2.2 կետում «առաջին տեղն զբաղեցրած մատակարարը որակավորման չափանիշները հիմնավորող փաստաթղթերի հետ միաժամանակ» բառերը «ընտրված մասնակիցը պայմանագրի և որակավորման ապահովումների հետ միաժամանակ» բառերով փոխարինելու հարցը, հաշվի առնելով գնումների մասին ՀՀ օրենսդրությամբ գործող կարգավորումները:

	 














1. Ընդունվել է:






2. Ընդունվել է: 
Հստակեցվել է, որ  Նախագծի հավելվածի 2.3 կետով նախատեսվում է ռազմական կամ արտակարգ դրության ժամանակ կամ պետության կարիքների  համար կարող են ձեռք բերվող չգրանցված դեղեր` Հայաստանի Հանրապետության կառավարության 2019 թվականի փետրվարի 28-ի N 202-Ն որոշմամբ հաստատված կարգի համաձայն` Հայաստանի Հանրապետության առողջապահության նախարարի Հայաստանի Հանրապետությունում պետական գրանցում չունեցող դեղի ներմուծման թույլտվության մասին հրամանի և դրա հիման վրա տրամադրված ներմուծման հավաստագրի առկայության դեպքում` տրված տվյալ դեղի տվյալ սերիայի համար:
3. Ընդունվել է:
4. Ընդունվել է, հստակեցվել է` «Սույն հավելվածի 2.1-ին կետով նախատեսված դեղերի համար գնման ընթացակարգի հրավերով նախատեսվում է, որ ընտրված մասնակիցը պայմանագրի և որակավորման ապահովումների հետ միաժամանակ, չգրանցված դեղերի համար պարտադիր ներկայացնում է Հայաստանի Հանրապետության առողջապահության նախարարության «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության կողմից տրված հավաստող տեղեկանք՝ Հայաստանի Հանրապետության կառավարության 2017 թվականի փետրվարի 23-ի «Դեղերի մասին» Հայաստանի Հանրապետության օրենքով նախատեսված միջազգային մասնագիտական կազմակերպություն սահմանելու մասին» N 172-Ա որոշմամբ սահմանված միջազգային մասնագիտական կազմակերպության անդամ երկրում կամ ունեն Աողջապահության համաշխարհային կազմակերպության նախաորակավորում ունենալու մասին:»: 
5. Չի ընդունվել, քանի որ ներկայումս առկա է դեղապահովման խնդիրներ, մասնավորապես ՀՀ-ում պետական գրանցում ունեցող բազմաթիվ դեղեր չեն ներմուծվում ՀՀ կամ գրանցումը լրացել է և արտադրողի կողմից նոր գրանցման հայտեր չեն ներկայացվում: Խնդիրը պայմանավորված է միջազգային դեղերի շուկայում առկա է դեղերի դեֆիցիտով և ընդհանուր առմամբ դեղերի ծախսի ավելացմամբ: Դեղարտադրող երկրների կողմից սահմանափակվել է արտահանվող դեղերի ծավալները: Ռուս-ուկրաինական պատերազմով պայմանավորված դեղերի ծախսը ավելացել է, առաջացել են արտադրման և արտահանման խնդիրներ, օրինակ որոշակի դեղախմբեր (թմրամիջոց, հոգեմետ) արտադրվում են Ուկրաինայում և Ռուսաստանում և լոգիստիկ խնդիրների պատճառով սահմանափակվել է դրանց ներմուծումը: Նախագծի ընդունմամբ նախատեսվում է լուծել գործող պայմանգրերի դեղերի մատակարման խնդիրները, քանի որ առողջապահության նախարարության կողմից ժամանակ առ ժամանակ շուկայի մշտադիտարկման արդյունքները վերլուծելիս, հիմք ընդունելով «Դեղերի մասին» օրենքը, դեղագործական ընկերություններին թույլատրում է երեք ամսվա ընթացքում  ՀՀ ներմուծել ՀՀ-ում չգրանցված դեղեր:

6. Ընդունվել է:

	2. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	17 Մայիսի 2023 

	
	/27.3/24766-2023


	1. «Հայաստանի Հանրապետության կառավարության 2013 թվականի մայիսի 2-ի N 502-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է փոփոխություններ կատարել Հայաստանի Հանրապետության կառավարության 2013 թվականի մայիսի 2-ի N 502-Ն որոշման (այսուհետ՝ Որոշում) մեջ: Անհրաժեշտ ենք համարում հայտնել, որ Որոշման նախաբանում բացակայում է դրա ընդունման համար հիմք հանդիսացող լիազորող նորմը, մինչդեռ՝ ՀՀ Սահմանադրության ՀՀ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նույն հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոնշյալ դրույթներից բխում է, որ ենթաօրենսդրական նորմատիվ իրավական ակտ ընդունելու համար անհրաժեշտ է օրենքով սահմանված լիազորող նորմ, որի վերաբերյալ հղումը պետք է պարունակի ենթաօրենսդրական նորմատիվ իրավական ակտը: Նշվածը հիմք ընդունելով՝ գտնում ենք, որ Նախագծով նախատեսված փոփոխությունները հնարավոր է իրականացնել Որոշման նախաբանում օրենքով սահմանված համապատասխան լիազորող նորմին հղում կատարելու հետ միաժամանակ:
Անդրադառնալով Նախագծով նախատեսված փոփոխություններին՝ հայտնում ենք, որ Որոշման վերնագրից բխում է, որ դրանով պետք է հաստատվի միայն Հայաստանի Հանրապետության պետական բյուջեի և այլ միջոցների հաշվին գնվող դեղերի տեխնիկական բնութագրերի կազմման չափորոշիչները, մինչդեռ՝ Նախագծով նախատեսված կարգավորումները վերաբերում են չգրանցված դեղեր ձեռք բերելու դեպքերին, այդ դեղերի գնման ընթացակարգերի հրավերում նախատեսվող պահանջներին, որոնք դուրս են Որոշման կարգավորման առարկայի շրջանակից, ուստի ունեն վերանայման կարիք:
2. Բացի այդ, Նախագծի 3-րդ կետով նախատեսվում է, որ սույն որոշման 1-ին կետի 2-րդ ենթակետի պահանջները տարածվում են մինչև սույն որոշումն ուժի մեջ մտնելը դեղերի գնման սկսված և չավարտված գործընթացների, ինչպես նաև կնքված և գործող գնման պայմանագրերի վրա: Գտնում ենք՝ կարգավորումն ունի վերանայման կարիք, քանի որ «Գնումների մասին» օրենքի 18-րդ հոդվածի 6-րդ մասի համաձայն՝ գնման ընթացակարգի արդյունքում կնքվում է պայմանագիր: Այսինքն՝ գնման ընթացակարգը համարվում է ավարտված պայմանագիր կնքելու դեպքում, ուստի անհասկանալի է արդեն իսկ կնքված և գործող պայմանագրերի վրա գնման ընթացակարգի հրավերով նախատեսված պահանջների տարածումը:
	1. Չի ընդունվել, քանի որ Նախագծի ընդունումը պայմանավորված է ՀՀ-ում պետական գրանցում չունեցող դեղերը պետական գնումներին մասնակցության հնարավորության որոշակի սահմանափակման խնդրով: Միաժամանակ, տեղեկացնում եմ, որ 2017-2019թթ. ընթացքում հաստատվել է 14.12.2017,N 1671-Ն,06.12.2018,N 1389-Ն, 29.08.2019,N 1108-Ն, 05.12.2019,N 1732-Ն և 03.12. 2020,  N 1933-Ն որոշումները: 

2. Չի ընդունվել է, քանի որ ներկայումս առկա է դեղապահովման խնդիրներ, մասնավորապես ՀՀ-ում պետական գրանցում ունեցող բազմաթիվ դեղեր չեն ներմուծվում ՀՀ կամ գրանցումը լրացել է և արտադրողի կողմից նոր գրանցման հայտեր չեն ներկայացվում: Խնդիրը պայմանավորված է միջազգային դեղերի շուկայում առկա է դեղերի դեֆիցիտով և ընդհանուր առմամբ դեղերի ծախսի ավելացմամբ: Դեղարտադրող երկրների կողմից սահմանափակվել է արտահանվող դեղերի ծավալները: Ռուս-ուկրաինական պատերազմով պայմանավորված դեղերի ծախսը ավելացել է, առաջացել են արտադրման և արտահանման խնդիրներ, օրինակ որոշակի դեղախմբեր (թմրամիջոց, հոգեմետ) արտադրվում են Ուկրաինայում և Ռուսաստանում և լոգիստիկ խնդիրների պատճառով սահմանափակվել է դրանց ներմուծումը: Նախագծի ընդունմամբ նախատեսվում է լուծել գործող պայմանգրերի դեղերի մատակարման խնդիրները, քանի որ առողջապահության նախարարության կողմից ժամանակ առ ժամանակ շուկայի մշտադիտարկման արդյունքները վերլուծելիս, հիմք ընդունելով «Դեղերի մասին» օրենքը, դեղագործական ընկերություններին թույլատրում է երեք ամսվա ընթացքում  ՀՀ ներմուծել ՀՀ-ում չգրանցված դեղեր:

	3. ՀՀ ՎԱՐՉԱՊԵՏԻ ԱՇԽԱՏԱԿԱԶՄ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ 

	1.Նախագծի և նախագծով փոփոխվող մայր որոշման նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Նշվածով պայմանավորված առաջարկվող նախագիծը խնդրահարույց է նաև Սահմանադրական դատարանի 2016 թվականի հուլիսի 8-ի ՍԴՈ–1291 որոշմամբ արտահայտված իրավական դիրքորոշման համատեքստում, ըստ որի՝  պետաիշխանական լիազորություններով օժտված յուրաքանչյուր մարմին, յուրաքանչյուր պաշտոնատար անձ պետք է գործի օրենսդրությամբ սահմանված լիազորությունների շրջանակներում։ Հիշյալ սուբյեկտների հանրային–իրավական վարքագծի իրավական հիմք հանդես են գալիս ՀՀ Սահմանադրությունը, ինչպես նաև ՀՀ կողմից վավերացված միջազգային պայմանագրերը, ՀՀ օրենքները և այլ նորմատիվ իրավական ակտերը:
Միաժամանակ, ՀՀ վճռաբեկ դատարանը թիվ ՎԴ/4680/05/19 վարչական գործով  արձանագրել է, որ Սահմանադրությամբ նախատեսված մարմիններն իրավասու են ընդունելու ենթաօրենսդրական նորմատիվ իրավական ակտեր միայն ՀՀ Սահմանադրությամբ կամ օրենքով լիազորվելու դեպքում, ընդ որում, ենթաօրենսդրական նորմատիվ իրավական ակտի նախաբանում պետք է հստակորեն նշվի օրենսդրական իրավական ակտի հոդվածը կամ մասը, որը ներառում է ՀՀ Սահմանադրության 6-րդ հոդվածի 2-րդ մասով սահմանված լիազորող նորմեր: Այս պահանջը ինքնանպատակ չէ, քանի որ միայն նման պայմաններում է հնարավոր պարզել, թե արդյոք գործադիր իշխանության մարմինն օգտվել է իրեն օրենքով վերապահված լիազորությունից և գործել է օրենքով իրեն տրված լիազորությունների շրջանակում: 
Նախագծի ընդունման իրավական հիմքի բացակայության պայմաններում հնարավոր չէ գնահատել նախագծի առանձին կարգավորումների իրավաչափությունը։
Միաժամանակ, հարկ է նշել, որ ՀՀ վարչապետի 05.10.2021 թվականի № 02/10.3/37766 հանձնարարականի համաձայն, Ազգային ժողովի 2022 թվականի գարնանային հերթական նստաշրջանի ավարտից հետո թույլատրելի չեն համարվելու (այդ թվում` մինչ այդ ընդունված), համապատասխան իրավական հիմք չունեցող իրավական ակտերում փոփոխությունների կատարումը: Վերոգրյալի համատեքստում, գտնում ենք, որ ներկայացված նախագիծը չի կարող ընդունվել, քանի դեռ օրենքով չի նախատեսվել դրա ընդունման համար հիմք հանդիսացող լիազորող նորմը:
2. Նախագծի 1-ին կետի 2-րդ ենթակետով սահմանվում են կարգավորումներ նաև չգրանցված դեղերի համար, որտեղ պարզաբանման անհրաժեշտություն ունի այն հարցը, թե արդյո՞ք նշված դեղերն ընկնում են սահմանված կարգով չգրանցված, սակայն օրենքով սահմանված բացառությունների տակ:

3. Նախագծի 3-րդ կետը, որի համաձայն՝ սույն որոշման 1-ին կետի 2-րդ ենթակետի պահանջները տարածվում են մինչև սույն որոշումն ուժի մեջ մտնելը ծագած իրավահարաբերությունների վրա, իրավական որոշակիության սկզբունքի պահպանման տեսանկյունից խնդրահարույց է, քանի որ պարզ չէ այն ժամանակահատվածը, որից սկսած նախագծի դրույթները հետադարձ ուժ են ստանալու: Միևնույն ժամանակ որոշակիացված չէ, թե ինչ խնդրի լուծմանն է ուղղված հետադարձ ուժ տալը: 
	1. Չի ընդունվել, քանի որ Նախագծի ընդունումը պայմանավորված է ՀՀ-ում պետական գրանցում չունեցող դեղերը պետական գնումներին մասնակցության հնարավորության որոշակի սահմանափակման խնդրով: 
2. [bookmark: _GoBack]Միաժամանակ, տեղեկացնում եմ, որ 2017-2019թթ. ընթացքում հաստատվել է 14.12.2017,N 1671-Ն,06.12.2018,N 1389-Ն, 29.08.2019,N 1108-Ն, 05.12.2019,N 1732-Ն և 03.12. 2020,  N 1933-Ն որոշումները: 

2. Ընդունվել  և պարզաբանվել է: 
Նախագծի 1-ին կետի 2-րդ ենթակետով սահմանվում են կարգավորումներ չգրանցված դեղերի համար, որոնք բխում են «Դեղերի մասին» օրենքի 21-րդ հոդվածի 6-րդ մասի պահանջներից:

4. Ընդունվել  և պարզաբանվել է: 
Ներկայումս առկա է դեղապահովման խնդիրներ, մասնավորապես ՀՀ-ում պետական գրանցում ունեցող բազմաթիվ դեղեր չեն ներմուծվում ՀՀ կամ գրանցումը լրացել է և արտադրողի կողմից նոր գրանցման հայտեր չեն ներկայացվում: Խնդիրը պայմանավորված է միջազգային դեղերի շուկայում առկա է դեղերի դեֆիցիտով և ընդհանուր առմամբ դեղերի ծախսի ավելացմամբ: Դեղարտադրող երկրների կողմից սահմանափակվել է արտահանվող դեղերի ծավալները: Ռուս-ուկրաինական պատերազմով պայմանավորված դեղերի ծախսը ավելացել է, առաջացել են արտադրման և արտահանման խնդիրներ, օրինակ որոշակի դեղախմբեր (թմրամիջոց, հոգեմետ) արտադրվում են Ուկրաինայում և Ռուսաստանում և լոգիստիկ խնդիրների պատճառով սահմանափակվել է դրանց ներմուծումը: Նախագծի ընդունմամբ նախատեսվում է լուծել գործող պայմանգրերի դեղերի մատակարման խնդիրները, քանի որ առողջապահության նախարարության կողմից ժամանակ առ ժամանակ շուկայի մշտադիտարկման արդյունքները վերլուծելիս, հիմք ընդունելով «Դեղերի մասին» օրենքը, դեղագործական ընկերություններին թույլատրում է երեք ամսվա ընթացքում  ՀՀ ներմուծել ՀՀ-ում չգրանցված դեղեր:



